
РСКАЛИЕВА Аккумис Мадиевна,
Төлеген Айбергенұлы атындағы №19 мектеп-гимназиясының ағылшын тілі пәні мұғалімі.
Маңғыстау облысы, Ақтау қаласы

VOCABULARY LAB: BUILD YOUR WORD POWER
Тақырыптық сөздік қорын жүйелі түрде дамытуға арналған 5 сынып оқушыларына оқу-әдістемелік құрал

«Vocabulary Lab: Build Your Word Power» атты оқу-әдістемелік құрал – оқушылардың ағылшын тіліндегі сөздік қорын жүйелі және мақсатты түрде дамытуға бағытталған заманауи материал. Құрал мазмұны 5-сынып оқушыларының жас ерекшелігі мен тілдік деңгейіне сай дайындалған. Әр тақырып нақты өмірмен байланыстырылып, оқушының тілдік қызығушылығын арттыруға бағытталған.
Оқу құралының ерекшелігі – сөздерді тек жаттау емес, оларды тыңдалым, оқылым, жазылым және айтылым дағдыларында қолдануға үйретуі. Әр бөлімде берілген топтық және жұптық тапсырмалар, сөздік ойындар, визуалды материалдар мен тест тапсырмалары оқушының белсенді қатысуын қамтамасыз етеді.
Сонымен қатар, «Vocabulary Lab» құралы жаңа буын оқушысының креативті ойлау қабілетін, коммуникативтік құзыреттілігін, және ағылшын тілінде еркін сөйлеу дағдысын дамытуға мүмкіндік береді. Құралдың құрылымы мен әдістемелік жүйесі мұғалімдер үшін де тиімді көмекші құрал болып табылады.
Оқу-әдістемелік нұсқаулық ретінде бұл еңбек жалпы білім беретін мектептердің ағылшын тілі мұғалімдеріне, жас мамандарға және оқушылардың тіл үйрену мотивациясын арттыруға бағытталған инновациялық материал ретінде ұсынылады.
Түсінік хат
Бүгінгі білім беру жүйесінде ағылшын тілін меңгеру оқушылардың тілдік құзыреттілігін қалыптастырудың маңызды бөлігі болып табылады. Әсіресе, 5 сынып оқушылары – тіл үйренудің белсенді кезеңінде тұрған жас ерекшелік топ. Бұл жаста балалардың есте сақтау қабілеті, қиялы, ойлау және тілдік дағдылары қарқынды дамиды. Дегенмен, оқушылардың ағылшын тілінде еркін сөйлеуіне басты кедергі – сөздік қорының жеткіліксіздігі болып отыр.
Осыған байланысты ұсынылып отырған «Vocabulary Lab: Build Your Word Power» оқу-әдістемелік құралы оқушылардың ағылшын тіліндегі тақырыптық сөздік қорын жүйелі дамытуға бағытталған. Құрал мазмұны Қазақстан Республикасының жалпы орта білім беру стандарты мен оқу бағдарламасының талаптарына сәйкес жасалып, оқушылардың жас ерекшеліктерін ескере отырып құрастырылған.
Әдістемелік құралдың ерекшелігі – сөздік қорды тек механикалық түрде жаттатпай, оны ойын элементтері, шығармашылық тапсырмалар, практикалық жаттығулар, интерактивті әдістер арқылы меңгертуді көздейді. Бұл тәсіл оқушылардың қызығушылығын арттырып, жаңа сөздерді күнделікті қарым-қатынаста қолдануына жол ашады.
Құралда ұсынылған әрбір тақырыптық бөлім белгілі бір салаға (мысалы: отбасы, мектеп өмірі, табиғат, денсаулық, саяхат, технология, экология, мәдениет) байланысты сөздер мен сөз тіркестерін қамтиды.
Сонымен қатар:
· сөздердің мағынасы мен қолданылуы,
· сөйлем ішіндегі үлгісі,
· сөздік карталар, ребустар, кроссвордтар,
· топтық және жеке шығармашылық тапсырмалар беріледі.
Бұл әдіс-тәсілдер оқушылардың тек сөзді жаттап қана қоймай, оны нақты сөйлеу әрекетінде қолдануына, сөйлеу дағдысын жетілдіруіне ықпал етеді.
Сонымен бірге, құралды мұғалімдер қосымша оқу құралы ретінде пайдаланып, сабақ үдерісін түрлендіре алады. Ал оқушыларға ол өздігінен жұмыс істеуге, жаңа сөздерді қайталауға, есте сақтауға және тілдік қорын байытуға көмектеседі.
Осылайша, «Vocabulary Lab: Build Your Word Power» оқу-әдістемелік құралы – 5 сынып оқушыларының ағылшын тіліндегі сөздік қорын дамытудың тиімді, қолжетімді әрі заманауи көмекші құралы болып табылады.
Мақсатттары:
· 5 сынып оқушыларының тақырыптық сөздік қорын жүйелі дамыту;
· Ағылшын тілінде қарым-қатынас жасауға қажетті негізгі сөздер мен сөз тіркестерін меңгерту;
· Оқушылардың сөздік қорын практикалық тапсырмалар арқылы белсенді қолдануға үйрету;
· Оқушылардың оқу, тыңдалым, жазылым және айтылым дағдыларын сөздік қоры арқылы жетілдіру.
Міндеттері:
· 5 сынып оқушыларына ағылшын тіліндегі негізгі тақырыптық сөздер мен сөз тіркестерін жүйелі түрде меңгерту.
· Сөздік қорды кеңейту арқылы оқушылардың тыңдалым, айтылым, оқылым, жазылым дағдыларын дамыту.
· Жаңа сөздерді күнделікті қарым-қатынаста қолдануға үйрету.
· Мұғалімдерге сабақ барысында тиімді қолдануға болатын әдістемелік көмекші құрал ретінде қызмет ету.
Күтілетін нәтижелер:
· Осы құралды жүйелі қолданған жағдайда оқушылар:
· Тақырыптық сөздік қорын меңгереді және сөйлеу әрекетінде белсенді қолдана алады;
· Сөздерді дұрыс айту, жазу және қолдану дағдыларын қалыптастырады;
· Өз ойларын ағылшын тілінде еркін жеткізуге машықтанады;
· Шығармашылық тапсырмалар арқылы сөздік қорын кеңейту қабілетін дамытады;
Мақсатты аудитория:
1.Жалпы білім беретін мектептердің 5 сынып оқушылары;
2.Ағылшын тілін оқытатын мұғалімдер;
3.Қосымша білім беру орталықтарының оқушылары мен ұстаздары.
Өзектілігі: қазіргі таңда ағылшын тілі халықаралық қарым-қатынас құралы ретінде ерекше маңызға ие. Мектеп оқушылары үшін ағылшын тілін үйренудің басты қиындықтарының бірі – сөздік қордың жеткіліксіздігі. Сондықтан оқушылардың тақырыптық сөздік қорын жүйелі түрде дамыту олардың тілдік қабілеттерін жетілдірудің, сыни ойлауын дамытудың және әлемдік ақпараттық кеңістікке еркін енуінің кепілі болып табылады.
Инновациялығы:
1.Құралда заманауи оқыту әдістері (mind-map, word games, flashcards, storytelling, project-based learning) қолданылған;
2.Цифрлық ресурстармен ықпалдасып, оқушының жеке оқу траекториясын қалыптастыруға мүмкіндік береді;
3.Визуалды материалдар (сурет, инфографика, ребус, сөздік кесте) арқылы сөздерді есте сақтауды жеңілдетеді;
4.Дәстүрлі жаттығуларды ойын технологияларымен біріктіру арқылы оқушылардың қызығушылығын арттырады.
5. Тапсырмалар форматы халықаралық емтихандарға (IELTS, TOEFL) дайындық кезеңін ескере отырып жасалған.
6.Әр тараудағы тест, шығармашылық жоба және жазылым/айтылым тапсырмалары IELTS-тің Listening – Reading – Writing – Speaking бөлімдеріне ұқсас құрылымда берілген.
7.Бұл тәсіл оқушыларға тек мектеп бағдарламасындағы сөздік қорды меңгертіп қана қоймай, болашақта академиялық ағылшынға дайындық жасауға мүмкіндік береді.
Нәтижелілік критерийлері:
· Оқушы меңгерген тақырыптық сөздердің саны мен сапасы (минимум 50–70 сөз әр бөлімде);
· Жаңа сөздерді сөйлеу әрекетінде белсенді қолдану жиілігі;
· Оқушылардың жазбаша және ауызша жұмыстарында сөздерді дұрыс пайдалана білу деңгейі;
· Оқушылар сөздерді тек жаттап қана қоймай, оларды IELTS форматына жақын тапсырмаларда қолдана алады;
· Құрал 5 сынып оқушыларына ерте жастан халықаралық емтихандарға дайындық іргетасын қалайды.
· Тест, сауалнама, шығармашылық тапсырмалар арқылы бағаланатын сөздік қордың даму динамикасы;
· Мұғалімдер мен ата-аналардың кері байланысы арқылы алынған тиімділік көрсеткіштері.
Қолдануға болатын цифрлық ресурстар:
· Quizlet:сөздерді карточка түрінде жаттау, ойын ойнау, тест тапсыру, оқушылардың жеке прогресін қадағалау.
· Kahoot! / Quizizz: сыныппен бірге немесе жеке тест, викторина ойнау, әр оқушы өзінің нәтижесін көреді, жеке даму траекториясы құрылады.
· Google Classroom + Google Forms:мұғалім әр оқушыға деңгейлік тапсырмалар береді, нәтижелер автоматты сақталады, оқушы қай тұста қиналғанын көруге болады.
· Duolingo for Schools: геймификацияланған (ойын түріндегі) тапсырмалар, оқушы деңгейіне қарай жеке ұсыныстар береді.


